
«Հայաստանի Հանրապետության 2023 թվականի պետական բյուջեի մասին» Հայաստանի Հանրապետության օրենքում վերաբաշխում և Հայաստանի Հանրապետության կառավարության 2022 թվականի դեկտեմբերի 29-ի N 2111-Ն որոշման մեջ փոփոխություններ կատարելու և գնման գործընթացը կազմակերպելու մասին» կառավարության որոշման նախագծի վերաբերյալ շահագրգիռ մարմինների առարկությունների և առաջարկությունների
	ՀՀ ֆինանսների նախարարություն
	14-03-2023թ.

	
	01/34-3/4840-2023

	ՀՀ ֆինանսների նախարարությունը, քննարկելով «Հայաստանի Հանրապետության 2023 թվականի պետական բյուջեի մասին» օրենքում վերաբաշխում և Հայաստանի Հանրապետության կառավարության 2022 թվականի դեկտեմբերի 29-ի N 2111-Ն որոշման մեջ փոփոխություններ կատարելու և գնման գործընթացը կազմակերպելու մասին» ՀՀ կառավարության որոշման նախագիծը (այսուհետ Նախագիծ), հայտնում է հետևյալը.
       Նախագծով առաջարկվում է ՀՀ 2023 թվականի պետական բյուջեով նախատեսված ՀՀ կառավարության պահուստային ֆոնդից «1091. Հանրային իրազեկում» ծրագրի «11005. Ընտրությունների գործընթացի հրապարակայնությունն ապահովելու նպատակով տեսանկարահանման և միաժամանակյա համացանցային հեռարձակման ծառայությունների ձեռքբերում» նոր միջոցառմանը հատկացնել 48,068.6 հազ. դրամ: Համաձայն Նախագծին կից հիմնավորման՝ Նախագծի ներկայացումը պայմանավորված է 2023 թվականի մարտի 26-ին ՀՀ Շիրակի մարզի Անի և ՀՀ Սյունիքի մարզի Սիսիան համայնքներում  կայանալիք ավագանիների ընտրությունների գործընթացի հրապարակայնությունն ապահովելու նպատակով՝ ընտրությունների քվեարկության ընթացքի և արդյունքների ամփոփման գործընթացի, ինչպես նաև ընտրատարածքային ընտրական հանձնաժողովների նիստերի, վերահաշվարկի տեսանկարահանման և միաժամանակյա համացանցային հեռարձակման ծառայությունների ձեռքբերման անհրաժեշտությամբ: 
Հայտնում ենք նաև, որ ՀՀ 2023թ. պետական բյուջեով նախատեսված ՀՀ կառավարության պահուստային ֆոնդն արդեն իսկ ծանրաբեռնված է ՀՀ կառավարության կողմից ընդունված որոշումներով և շրջանառության մեջ դրված որոշումների նախագծերով և հետևաբար, անհրաժեշտ է հարցը դիտարկել ՀՀ կառավարության առաջնահերթությունների համատեքստում:
       Այնուամենայնիվ, անդրադառնալով ներկայացվող Նախագծի որոշ դրույթներին, առաջարկում ենք խմբագրել Նախագծի 2-րդ կետը, հանելով ՀՀ կառավարության 2017 թվականի ապրիլի 6-ի N 386-Ն որոշման 2-րդ կետի 1-ին ենթակետի պահանջները չկիրառելու վերաբերյալ կարգավորումը, քանզի ՀՀ կառավարության 04.05.2017թ. N 526-Ն որոշմամբ հաստատված կարգի (այսուհետ՝ Կարգ) 21-րդ կետի 1-ին ենթակետի դ պարբերության համաձայն, հրատապության հիմքով պայմանավորված մեկ անձից գնումների կատարման վերաբերյալ որոշումը կայացնում է պատվիրատուի ղեկավարը՝ առանց ՀՀ կառավարության կողմից նման համաձայնություն ստանալու հանգամանքի, ներառյալ ընթացակարգն էլեկտրոնային համակարգի միջոցով կազմակերպելու կամ գնման առարկան կոնկրետ մասնակցից ձեռք բերելու որոշումը:








      Միաժամանակ, Նախագծով նախատեսվում է բացառություն սահմանել Կարգի 71-րդ կետի 1-ին ենթակետի զ պարբերության պահանջների նկատմամբ, սակայն Նախագծի փաթեթը չի պարունակում հիմնավորումներ, թե պատվիրատուն ինչպես է ապահովելու պայմանագրի, կանխավճարի և որակավորման ապահովման պայմանները չկիրառելու դեպքում առաջանալիք հնարավոր ռիսկերի նվազեցումը:

	





Չի ընդունվել: 
   Հաշվի առնելով ծառայությունների ձեռքբերման հրատապությունը և խիստ անհրաժեշտությունը, ինչպես նաև տնտեսված միջոցների բացակայությունը, առաջարկում ենք որպես ֆինանսավորման աղբյուր դիտարկել ՀՀ կառավարության պահուստային ֆոնդը:












Չի ընդունվել: 
ՀՀ կառավարության ՀՀ կառավարության 2017 թվականի ապրիլի 6-ի N 386-Ն որոշման 2-րդ կետի համաձայն՝ ՀՀ Սահմանադրությամբ և ՀՀ օրենքներով նախատեսված պետական կառավարման մարմինները բաց մրցույթով, բացառությամբ երկու փուլով մրցույթի, գնանշման հարցման ձևով և օրենքի 23-րդ հոդվածի 1-ին մասի 2-րդ կետով նախատեսված հիմքով գնումներն իրականացնում են էլեկտրոնային գնումների համակարգի միջոցով: 
Նշվածով պայմանավորված՝ գտնում ենք, որ պատվիրատուի ղեկավարը չի կարող ծառայությունները էլեկտրոնային գնումների համակարգի միջոցով չիրականացնելու որոշում կայացնել:

